
Rusia ka rritur operacionet e saj hibride té ndikimit
me pushtimin e Ukrainés, qé synojné minimin e unitetit
dhe vendosmérisé sé anétaréve t& NATO-s dhe BE-sé,
si dhe té shteteve té tjera me réndési strategjike. Evropa
Juglindore (EJL) né veganti éshté njé nga rajonet mé té
cenueshme ndaj ndikimit keqdashés té huaj; historik-
isht ajo ka gené fushé betejash gjeopolitike dhe propa-
gandistike pér ndikim ndérmjet (super)fuqive rajonale
dhe globale dhe efektet e géndrueshme té késaj lufte
ndihen edhe sot. Mbrapsja nga demokracia, deficitet e
geverisjes, erozioni i lirive civile dhe ngecja e integrimit
né institucionet euroatlantike e kané vendosur rajonin
né njé gjendje pasigurie politike dhe paqartésie strate-
gjike gé jané intensifikuar pas vitit 2014. Njékohésisht
me kété shtetet autoritare si Rusia dhe Kina zbatojné
vazhdimisht taktika té fuqisé sé buté dhe té forté né
té gjithé Evropén Juglindore pér té minuar besimin né
demokraciné liberale dhe pér té lansuar autoritarizmin
si njé sistem mé efektiv té geverisjes shtetérore.

Pavarésisht dénimit té gjeré nga komuniteti ndérkom-
bétar, pushtimi rus i Ukrainés shérbeu gjithashtu edhe
pér konsolidimin, forcimin dhe pérshpejtimin e pérp-
jekjeve té saj aktive pér té ndikuar né vendimmarrjen
kombétare né vendet e EJL. Né vitet para pushtimit
Kremlini kishte pérfituar tashmé nga mjedisi rregulla-
tor jo mjaft i rrepté né EJL pér t'u pérfshiré né kapjen
e shtetit népérmjet rrjeteve jotransparente lokale té
patronazhit dhe ndikimit. Kéto rrjete, t€ pérbéra krye-
sisht nga biznese té lidhura me Kremlinin, politikané
dhe faktoré té tjeré té ndikimit, vazhdojné té lehtésojné
né ményré aktive pérdorimin e energjetikés, financave
dhe medias nga Rusia si armé pér té mbrojtur interesat
e saj. Ky shembull éshté ndjekur edhe nga Kina, e cila
térheq dhe financon t€ njéjtén infrastrukturé dhe rrjete
pér té ushtruar ndikimin e saj né rajon dhe pér té pér-
forcuar dinamikén autoritare lokale.

Kapja e medias dhe pérdorimi i flukseve té paligjshme
financiare té synuara (FPF) jané dy nga instrumentet
mé té réndésishme gé fuqité e huaja autoritare pérdorin
pér kapjen e shtetit né rajon. FPF dhe kapja e medias
jané té lidhura né ményré té pandashme si me njéra-
tjetrén, ashtu edhe me njé rrjet né rritje t€ interesave
keqdashése. Moska dhe Pekini pérfagésojné njérin
prej komponentéve té kétij rrjeti, ndérsa oligarkét
vendas rrjetin tjetér, e gé kéta t€ fundit kané njé ndi-

kim té konsiderueshém politik né demokracité ende
té pakonsoliduara ballkanike. Ky raport paraget njé
vlerésim té thellé t€ metodave, fushéveprimit dhe ob-
jektivave té taktikave pér kapjen e mediave dhe pér
operacionet e paligjshme financiare né teté vende té
Ballkanit: Shqipéri, Bosnje dhe Hercegoviné, Bullgari,
Kroaci, Kosové, Mal té Zi, Magedoni té Veriut dhe Ser-
bi. Ai gjithashtu zbulon shkallén né té cilén ky rrjet pér
ndérhyrjeve né mediat dhe pér paraté e pista minojné
demokraciné dhe integrimin euroatlantik duke ndikuar
né rezultatet e brendshme politike dhe vendimet e poli-
tikés sé jashtme té vendeve té Evropés Juglindore.

Rusia dhe Kina prej kohésh pérdorin struktura té fshe-
hta té pronésisé sé korporatave dhe FPF pér té sigu-
ruar gjithcka — nga teknologjité e reja dhe ekspertiza
teknike deri te ndikimi ekonomik dhe politik né vendet
me interes pér ta. Mé konkretisht, Kremlini ka pérfituar
né ményré té pérséritur nga integrimi i tij né sistemin
financiar peréndimor pér té shfrytézuar boshlléqet né
sistemet e geverisjes shtetérore népérmjet efekteve gér-
ryese té korrupsionit dhe financimit té paligjshém dhe
rrjedhimisht t€é mbéshtesé interesat e tij keqdashése
brenda dhe jashté shtetit. Pushtimi brutal i Ukrainés ka
hedhur dritén e nevojshme mbi rreziget e shkaktuara
nga kleptokracia dhe rreziget gé Evropa po i ekspozon
vetes — dhe botés — pérmes géndrimit sé saj t€ dobét
ndaj parave té jashtéligjshme.

Né nivel botéror véllimi i flukseve té paligjshme finan-
ciare vlerésohet né 1-1.5 trilioné dollaré amerikané né
vit, g€ pérbén péraférsisht 3-5% té GDP-sé globale. Pér
krahasim, né Ballkan ato arrijné né rreth 6% té GDP-sé
sé rajonit. Vendet né rajon vazhdojné té jené shumé té
cenueshme ndaj FJF — njé tendencé e cila po ashpérso-
het nga dobésia institucionale dhe kapja e shtetit. Fluk-
set e paligjshme financiare inkurajojné synimin pér
marrjen e pérfitimeve dhe sjelljen kriminale, zvogélojné
kapacitetin e geverive pér té mbéshtetur zhvillimin dhe
rritjen gjithépérfshirése, minojné sundimin e ligjit, sh-
katérrojné funksionimin e sistemeve té drejtésisé penale
dhe véné né rrezik mjedisin e biznesit. Pérvec késaj,
FPF-té shterojné burimet publike, zvogélojné shtrirjen
dhe cilésiné e shérbimeve publike dhe né kété ményré
minojné integritetin e institucioneve shtetérore, duke
démtuar né kété ményré besimin e shoqgérisé né geveri.
Ato gjithashtu ndihmojné né krijimin dhe mirémbajtjen



Kosovo: Pérmbledhje Ekzekutive

e rrjeteve té fugishme té ndikimit g€ mund t-u shérbejné
si interesave keqdashése t€ brendshme dhe té jashtme.

Flukset e paligjshme financiare né Evropén Juglindore
jané té mundura né saje té ekosistemit té pérhapjes sé
gjeré té korrupsionit, krimit t€ organizuar dhe anashka-
limit té rregullave nga ana e ndérmarrjeve. Pjesérisht si
rezultati depértimit masiv té FPF-ve ekonomité e rajonit
jané mé pak konkurruese se ato né BE, duke vuajtur nga
njé bollék ndérhyrjesh té padrejta politike dhe pronésie
shtetérore, njé sektor privat i pazhvilluar dhe prania e
shpeshté dhe e fshehté e marréveshjeve ndérqeveritare
me shtete autoritare. Flukset e paligjshme financiare
mundésohen gjithashtu nga kufijté porozé shtetéroré
né rajon, natyra e ndérvarur e ekonomive té tij dhe sek-
tori i madh joformal. Si njé uré lidhése midis Azisé dhe
Evropés Peréndimore EJL shérben tradicionalisht si njé
porté hyrése pér drogén dhe migrantét, si dhe pér njé
gamé té gjeré mallrash me pérdorim té dyfishté dhe
té akcizés. Rritja e ndjeshme e investimeve infrastruk-
turore né vitet e fundit — veganérisht ato t€ nxitura nga
Iniciativa e Kinés “Brez dhe Rrugé” dhe skema té tjera
té udhéhequra nga shteti — i shtoi benziné zjarrit, duke
forcuar flukset ekzistuese té tregtisé sé paligjshme.

Megjithaté, Kina nuk éshté e vetmja né géndrimin e saj
pér té mbushur kontinentin me paraté e drejtuara nga
shteti; aférsisht 1 trilioné dollaré amerikané kapital rus
jané investuar né té gjithé Evropén pas shpérbérjes sé
Bashkimit Sovjetik dhe njé pjesé e konsiderueshme e
kétyre mjeteve jané pérdorur pér blerjen e aseteve né
sektoré strategjiké té ekonomisé si energjetika, teleko-
munikacionet, bankat, ndértimi dhe logjistika. Mbasi
Kremlini arrin gjithnjé e mé shumé té dominojé rrjetet
lokale oligarkike ai éshté né gjendje lirisht t'i kthejé
né armé kéto rrjete qé duken si oportuniste. Né prag
té pushtimit t€ Ukrainés kompanité ruse ishin ngulitur
fort né ekonominé evropiane: né janar 2022 Rusia kon-
trollonte 277 miliardé euro né formén e investimeve té
huaja direkte (IDH) né 27 shtetet anétare té BE-s€, qé
éshté me njé té tretén mé shumé se né fillimin e valés
sé sanksioneve té pafrytshme mbaré evropiane té ven-
dosura ndaj Rusisé né pérgjigje té aneksimit té Krimesé
né vitin 2014. Pérmasat e vérteta té investimeve ruse
me siguri jané shumé mé té larta se sa tregojné shifrat
zyrtare t€ bankave gendrore, sepse té paktén 50 % e
té gjitha flukseve financiare ruse drejt Evropés kalo-
jné pérmes destinacioneve offshore si Qiproja, Ishujt e
Virgjér Britaniké, Irlanda, Luksemburgu dhe Niderlan-
da, ku mjetet financiare ruse fshihen pas formacioneve
me pronaré nominalé, trusteve dhe investimeve porto-
foli pérmes fondeve té investimeve té paléve té treta.

Né fund té vitit 2021 aktivet e korporatave ruse brenda
Evropés arritén né pothuajse 600 miliardé euro, ndér-
sa bankat evropiane ende mbajné 83 miliardé euro né
formén e pasiveve ndaj kompanive dhe individéve rusé
dhe vendet si Austria, Holanda, Italia dhe Franca kané
nivelet mé té larta té ekspozimit ndaj tregut rus. Shumé
nga transaksionet qé béjné té mundur blerjen e aseteve
strategjike né EJL kalojné pérmes kétyre gendrave fi-
nanciare evropiane. Pas fillimit t€ pushtimit né shkallé
té gjeré t€ Ukrainés né shkurt té vitit 2022, BE fillojé té
shpallé sanksione gjithnjé mé té rrepta ndaj Rusisé, ku
Kremlini ndérmerr veprime pér shképutjen zyrtare té
lidhjeve qé mund té ndigen ndaj arméve té tij té biz-
nesit, duke rritur fluksin e financimeve té paligjshme né
Evropé dhe vecanérisht né EJL.

Megjithése ndjekja e numrit dhe frekuencés sé FPF-ve
né ¢do sektor té ekonomisé éshté e véshtiré, financimi
i paligjshém né sektorin mediatik dhe né sektoré té
lidhur me té mund té zbulohet pérmes identifikimit té
shenjave té ndryshme gé tregojné praniné e tyre. Njé
prej tyre éshté pérqendrimi i pronésisé sé medias né
duart e individéve me burime té dyshimta té ardhurash,
shpesh té lidhur me korrupsionin né nivelet e larta té
pushtetit dhe me faktoré té huaj autoritaré. Né raste té
tjera, kontrolli editorial ushtrohet népérmjet financim-
it shtetéror té siguruar nga elitat né pushtet, anétarét
e té ciléve jané implikuar vazhdimisht né skandale pér
mashtrime financiare apo korrupsion. Njé dinamiké e
ngjashme ekziston né lidhje me ofruesit né sektorin e
telekomunikacionit, si dhe né lidhje me industriné e bo-
timeve dhe sektorét e tjeré ky¢ né EJL, té cilét mundéso-
jné kontrollin mbi infrastrukturén e shpérndarjes sé
pérmbajtjes mediatike. Né fakt, presioni pér té kapur
mediat mund té ushtrohet népér sektoré té ndryshém
ekonomiké duke i kthyer té ardhurat nga reklamat né
njé armé pér té ndikuar né politikén editoriale té me-
diave. Anomalité e papritura, afatshkurtra né pérm-
bajtjen dhe politikén editoriale té mediave me ndik-
im, sidomos né lidhje me projektet e infrastrukturés né
pérpjesétime té gjera dhe nismat politike té udhéhequra
nga shteti i huaj, jané gjithashtu njé tregues potencial pér
pérdorimin e FPF-ve pér té ndikuar né media. Anoma-
li té tilla né pérmbajtjen mediatike jané té zakonshme
né té gjithé rajonin dhe mé sé shpeshti manifestohen né
media qé jané né pronési té rrjeteve oligarkike té aférta
me forcat politike ose té lidhura ngushté me rrjete té
tilla. Edhe pse kéto rrjete shpesh veprojné pér leverdiné
e tyre personale dhe avancimin politik, interesat e tyre
shpesh pérputhen me ato té Moskés ose Pekinit, duke
krijuar né kété ményré njé ndérthurje keqdashése té
FPF-ve.

Orientimi i FPF te mediat e cenueshme éshté njé nga
instrumentet kryesore qé faktorét autoritaré té huaj dhe
kanalet e tyre lokale pérdorin pér té lehtésuar kapjen
e mediave, g€ nga ana tjetér i kthen mediat e prekura
né platforma pér pérhapjen e dezinformimit dhe pro-
pagandés. Bile né vendet anétare té BE-sé — Bullgariné
dhe Kroacing, ka mungesé té garancive té mjaftueshme
institucionale né lidhje me zbulimin e pronaréve té vér-
teté pérfundimtaré dhe burimeve té financimit, si dhe
mekanizma adekuat pér kontroll ndérinstitucional dhe
balancé pér té parandaluar pérgendrimin e pronésisé.
Kjo dilemé éshté komplikuar vitet e fundit pér shkak té
rritjes sé platformave té mediave sociale, té cilat ofrojné
njé forum té hapur pér shpérndarjen e dezinformimit
dhe propagandés dhe njékohésisht shkatérrojné bazén
pér financimin e mediave tradicionale.

Deficitet e vazhdueshme té geverisjes dhe korrupsioni
sistematik né EJL i lejuan Rusisé té krijojé njé prani
tepér té madhe né peizazhin e informacionit té EJL né
vitet qé paraprijné invazionet e saj né Ukrainé né 2014
dhe 2022. Ndikimi kognitiv i Kremlinit né rajon éshté
i pérgendruar né vija gjeografike, etnolinguistike dhe
fetare dhe pasqyron gjendjen aktuale té pranisé sé tij
ekonomike dhe marrédhénieve té tij diplomatike me
secilin vend. Té dhénat e monitorimit té medias trego-
jné se dezinformimi pro-Kremlinit éshté mé i theksuar
né vendet me lidhje té thella kulturore dhe historike me
Rusiné —Bullgaria, Serbia dhe Mali i Zi, si dhe né en-
klavat serbe né rajon, si p.sh. Republika Srpska né Bosn-
je dhe Hercegoviné. U konstatua se peizazhet kryesore
digjitale té lajmeve né mé shumé se gjysmeén e Evropés
Juglindore (Bosnja dhe Hercegovina, Bullgaria, Mali i
Zi, Magedonia e Veriut dhe Serbia) pérmbajné dezin-
formime t€ pérséritura pro-Kremlinit, t€ shpérnda-
ra sistematikisht nga disa nga faget e internetit mé té
vizituara té lajmeve né secilin prej kétyre vendeve. Mé
sé shumti bie né sy rasti i Serbisé, ku katér nga pesé
faqet e internetit mé té vizituara té lajmeve publikojné
vazhdimisht dezinformime pro-Kremlinit. Pérveg késaj
u konstatua se né vitin 2022 mediat kryesore té lajmeve
né té gjitha vendet e Evropés Juglindore u jané referuar
katér burimeve mediatike té kontrolluara nga shteti rus
(TASS, RIA Novosti, RT dhe Sputnik) né mijéra artiku;.

Sondazhet e béra sociale né t€ gjithé rajonin kané véné
né dukje njé rénie té dukshme té mbéshtetjes sho-
qérore pér Rusing, qé pérkon me fillimin e pushtimit
dhe publikimin e mizorive t€ Kremlinit né Ukrainé.
Megjithaté, politikat dhe fushatat dashakeqe editori-
ale té mediave kryesore pro-Kremlinit dhe ndonjéheré
edhe té mediave kryesore dhe partive politike jané ru-

Breaking the Code

ajtur pavarésisht nga ky ndryshim né opinionin publik
né masé. Subjektet politike me simpati ndaj Moskés, si
SNS dhe SPS né Serbi, Vazrazhdane dhe BSP né Bullgari
dhe SNSD né Bosnje, ruajtén pozitat e tyre parlamenta-
re dhe fuqiné e tyre né marrjen e vendimeve né serin€ e
zgjedhjeve parlamentare 2022-2023 dhe te disa parti, si
p-sh. Vazrazhdane madje vihet re njé rritje e mbéshtetjes
publike gjaté késaj periudhe. Té kombinuara me rritjen
e aktivitetit té mediave pro-Kremlinit ato kontribuan
pér rimékémbjen e pjesshme té simpatisé publike ndaj
Rusisé pas tronditjes fillestare té shkaktuar nga invazi-
oni. Mbéshtetja pér Rusiné vazhdon té ndahet nga shu-
mica né Serbi dhe né pjesét etnike serbe té vendeve té
tjera t€ rajonit, duke mbetur mé e larté kudo né EJL sesa
né Evropén Peréndimore gjaté gjithé periudhés.

Bullgaria dhe Serbia vazhdojné té veprojné si qendra
primare koordinuese dhe sheshe fillestare pér opera-
cionet e Kremlinit pér ushtrimin e ndikimit né rajon.
Politikanét dhe reporterét bullgaré veshin me rrobén
e normalitetit dezinformimin pro-Kremlinit né vend si
dhe né hapésirén euroatlantike, ndérsa Serbia ndihmon
pérhapjen e dezinformimit té Kremlinit né territorin e
Ballkanit Peréndimor pérmes mediave né gjuhén ser-
be, té bazuara si né Serbi ashtu edhe né enklavat ser-
be si Republika Srpska. Shifrat e trafikut té té dhénave
té fageve kryesore té internetit t€ lajmeve né Ballkanin
Peréndimor pasqyrojné konkurrencén informative pér
auditorin serb dhe kroat-folés midis mediave serbe
pro-Kremlinit dhe botimeve kroate me orientim relativ-
isht euroatlantik.

Kundérshtimi i pérdorimit té FPF-ve dhe kapjes sé me-
dias si mjete pér ndikimin keqdashés té huaj kérkon njé
géndrim té integruar, qé pérfshin téré shoqéring, té
bazuar né bashképunimin midis politikave kryesore
né nivel kombétar, sektorit privat, shogérisé civile dhe
strukturave institucionale evropiane dhe amerikane.
Kéto kundérmasa duhet té bazohen né futjen paralele
té mekanizmave pér diagnostikim dhe zbatimin, té
drejtuara né ndarjen e ekonomisé evropiane nga Ru-
sia, si p.sh.:

e krijimi i mekanizmave pér mbledhjen e provave
pérmes té cilave do té mundésohet rritja e cilésisé
dhe sasisé sé té dhénave pér FPF dhe identifikimi
i institucioneve shtetérore dhe proceseve vendim-
marrése té prekura nga korrupsioni i instituciona-
lizuar politik (kapja e shtetit);

e zbatimi i veprimeve té bashkérenditura transat-
lantike kundér parave té paligjshme dhe aseteve

té paligjshme né EJL pérmes respektimit efektiv né
mbaré BE-né té sanksioneve evropiane kundér Ru-
sisé dhe hetimit paraprak t€ investimeve strategjike
ruse dhe kineze.

e BE-ja dhe geverité vendore duhet té ndérmarrin
veprime pér té parandaluar flukset e paligjshme
financiare nga juridiksionet e huaja autoritare né
EJL duke mbéshtetur zbatimin e masave pér lufté
kundér pastrimit t€ parave dhe duke lejuar qé pas-
trimi i parave té hetohet si njé krim mé vete dhe jo
vetém si krim predikat.

e Kapércimi i dobésive institucionale né lidhje me fi-
nancimin e paligjshém, si p.sh. mungesa e akteve
normative pér transparencén e pronaréve teé vérteté
dhe shtréngimi i regjimit té studimit paraprak té
investimeve duhet té plotésohet me njé politiké té
investimeve strategjike nga ana e BE-s¢ dhe SHBA-
sé gé synon futjen dhe stimulimin e praktikave té
drejta té tregut.

o Kapércimi i krizés me siguriné energjetike dhe
klimatike evropiane dhe pérfundimi i varésisé sé
tepért nga energjetika ruse vazhdon té jeté njé kom-
ponent kryesor i shképutjes strategjike té€ ekonomisé
evropiane nga Rusia.

Kundérshtimi i kapjes sé mediave né rajon kérkon
veprime urgjente dhe té koordinuara pér té kufizuar
komponentét e tij, lidhur me pronésing€, reklamén, me-
naxhimin dhe veprimtariné kognitive, pér kéto jané
té nevojshme pérpjekje né nivel kombétar dhe ndér-
kombétar. Zbatimi i masave té méposhtme do té pér-
fagésonte hapat e paré ky¢ né kété drejtim:

o tejkalimi i boshllégeve institucionale dhe defi-
citeve menaxheriale qé ulin cilésiné e mjedisit me-
diatik dhe krijojné dobési kyge té ndjeshme pér t'u
pushtuar. Kjo pérfshin rritjen e transparencés pér
pronésiné, strukturat e biznesit dhe burimet e fi-
nancimit té mediave, si dhe vendosjen e kufijve né
pérgendrimin e pronésisé sé medias.

e krijimi i infrastrukturés sé kriminalistikés digjitale,
té nevojshme pér té zbuluar dhe pér t€ hetuar fush-
atat e dezinformimit dhe aktorét né to né pothuajse
kohé reale, e cila do té siguronte njé linjé té paré je-
tike té mbrojtjes kundér pérhapjes sé dezinformimit.

e Té dhénat e marra pérmes hetimit dhe analizés sé
pérmirésuar té fushatave aktuale té dezinformimit
duhet té pérdoren pér té zhvilluar masa paranda-
luese gé synojné kufizimin e ndikimit té dezin-
formimit dhe faktoréve gé nxisin kérkesén e tij, e
pikérisht komunikim strategjik, programe meési-
more né fushén e edukimit mediatik dhe informa-
tiv, fushata pér rritjen e informimit té publikut dhe
iniciativa pér caktimin e standardeve.

Prania e Kremlinit né nyjat kritike t€ infrastrukturés
mediatike né Evropén Juglindore mund té zhvendoset
vetém pérmes krijimit t€ njé rrjeti té shpérndaré né
ményré té barabarté t€ mediave té financuara me mjete
publike dhe té menaxhuara né ményré té pavarur, té
afta té ringjallin karakterin qytetar té gazetarisé dhe
shpérndarjen e informacionit, si dhe pér té rikthyer
besimin e publikut né mediat.





